Chris Buys, leier van "Buys se Kérels”, met 'n pragtige
horlosie wat die Klub aan hom geskenk hettoe hy as erelid
verkies is.

VAN DIE REDAKSIE
Liewer laat as nooit! Ons is weer hier! Dit het die
afgelope tyd maar 'n bietjie broekskeur gegaan
maar ons koppe is darem weer bo die water! Ons
kan nou weer aangaan en vertel van al ons dinge
ensovoorts!

LIEF EN LEED

Danie Grey is uit die hospitaall Hy is op en wakker
en blakend gesond! Ek wonder of dit nie dalk die
Blommetjie van Pietersburg is wat 'n man so gou
laat herstel nie? Ek weet van nog 'n Blommetjiein
Krugersdorp maar ek wil nie nou te veel sé nie.
Danie, ons is baie bly en ons hoop die jaar verloop
verder voorspoediqg.

Piet van Zyl van Ariamsvlei se geliefde eggenote
het hom ook 'n tydjie gelede ontval. Fiet, ons
innige meegevoel aan jou en mag die Groot
Heelmeester die hartseer op Sy eie manier verlig.
Ons dink aan jou in hierdie moeilike tyd.

Oom Laurie du Preez is ook 'n tyd gelede oorlede.
Hy was 'n goeie vriend van Faan Harris en het ook

op verskillende geleenthede saam met hom
gespeel. Aan sy eggenote, kinders en
familiebetrekkinge — Ons innige meegevoel. Mag
die goeie herinneringe aan hierdie dierbare, die
leed en hartseer ligter maak. Sterkte vir u almal.
Hans Bothma, my getroue ou vriend moes ook 'n
noodoperasie ondergaan. Hy is laat op 'n
Vrydagmiddag opereer en is die volgende
Dinsdag ontslaan! Ek kon net nie verstaan
waarom hy so gou ontslaan is nie en het toe so 'n
bietjie navrae gaan doen. Dit het geblyk dat
iemand met die verpleegsters begin lol hat en
arme ou Hans hetdie skuld gekry! Hans, ek kan dit
eenvoudig net nie glo nie! Ek wonder wat het
werklik gebeur? in elk geval ou Hans is nou weer
perdfris en slaan die kitaar nou beter as voorheen!
Hansie, ek het darem goeie raad: Ek kies gladnie
kant nie maar ek dink dis beter om die ekstra
energie op die kitaar uit te haall Los maar liewer
die ander dinge vir die manne met die mooi
snorre! Hulle is mos al mooi groot en weet net hoe
om uit die moeilikheid te bly!

